
REDAKTEURSBRIEF

Is ons kontrak

werklik nog

geldlg"

Joost Strydom

Uitvoerende Hoof
Orania Beweging

“Ja, die samelewing is inderdaad 'n kontrak... tussen die wat tans leef, ons
voorouers walt reeds dood is, en die nageslag wat nog gebore moet word.”

- Edmund Burke

Die kontrakskrywers
Vyf en dertig jaar oud.

, Jong man in die fleur van sy lewe.
Gereed om 'n nuwe idee aan te gryp
en die onsekerhede van die Groot

Trek storm te loop. Ons is geneig om aan Sarel

Cilliers te dink as 'n ou man, bloot omdat ons

byna 200 jaar later terugkyk na die verlede.

V&or sy veertigste verjaarsdag reeds, sou hy

die Voortrekkers by die Slag van Bloedrivier in

'n Gelofte voor God lei.

Net so die ander: Gerrit Maritz was in sy laat
dertigs toe hy die meer as 700 mense en
honderd stuks waens in sy trek uit die Kaap
gelei het. Andries Pretorius was 39 jaar oud
toe hy by Maritz aansluit, en Piet Uys was 37
jaar oud toe hy die kommissietrek gelei het.

Die Verenigde State van Amerika het onlangs
hulle 250ste herdenking van onafhanklikheid
gevier. Hulle beroemde “declaration of
independence” teen die Britse Ryk is ook deur

'n meestal jeugdige groep onderteken. James
Monroe, die jongste, was 18 jaar oud. Hy sou
later die vyfde President van die VSA word.
Alexander Hamilton was 21, James Madison
25, Thomas Jefferson 33 jaar oud ensovoorts.
Benjamin Franklin, reeds in sy rype sewentigs,
moes moontlik soos 'n pa vir hierdie vurige
jong manne gevoel het!

Miskien het Franklin amper soos prof Carel
Boshoff gevoel toe prof Carel in die 1980
'n nuwe idee aan Afrikaners wou oordra. Hy
het 'n nuwe taal gepraat, wat nuwe planne
en kopskuiwe vereis het. Dit was toe meestal
jongmense wat sy taal verstaan het. Die nuwe
plan het byna onmoontlik geklink — en daar
is heelwat spot mee gedryf, maar tog was
daar mense wat verby die geraas en media-
spottery kon kyk.

Studente het “Orania-vakansies” onderneem
wat uit dorpregruk en leefbaarmaak bestaan
het, jong gesinne het huise in die "Orania-
spookdorp”gekoop, jong manne en dames in
hulletwintigs, dertigs en veertigs, het beroepe,



loopbane en geleenthede agtergelaat om 'n
nuwe “sosiale kontrak”te help skryf.

'n Nuwe plan vir die Afrikaner, en 'n jong
generasie  wat gekies het om hulle eie
welvaart, geleenthede en groot stede se sterk
ekonomieé daarvoor te ruil.

Die transaksie

Soos met enige kontrak, of dit nou besigheid
of huiskoop is, begin die harde werk eers na
die ondertekening. Orania is vir R1,5miljoen
aangekoop en vandag is daardie “belegging’
miljarde werd. Maar moenie 'n fout maak nie,
dit was nie soos om aandele in een of ander
tegnologie maatskappy te koop, en terug te sit
en te wag tot die belegging begin opbrengs
lewer nie. O nee! Die koop was net die begin,
die betaling was in die geleentheidskoste, dit
was in die infrastruktuur, in elkeen wat twee
of drie werke moes opneem en stééds tot laat
aand aan Orania bou.

Die ware koste van Orania, was nie om die
grond en bestaande infrastruktuur aan te
koop nie. Dit was selfs nie, al was dit vreeslik
duur, die miljoene rande om ou geboue,
waterpype en kraglyne weer funksioneel te
kry, of om vervalle woonhuise op te knap nie.
Dit was selfs nie, alhoewel dit ook peperduur
was, nie die koste van die spottery en hoon
teenoor die vroeé Oraniérs nie.

Die ware koste van Orania was die koste van
die opbou van 'n ekonomie uit niks. Dit was
die transaksie. Soos wat 'n lening teen hoé
rente “duur geld”kan wees, net so kan die bou
van 'n ekonomie uit niks uit nie, 'n duur koop
wees. Dit was die ware transaksie, en dit was
nie goedkoop nie.

Die poging om 'n ekonomie op te bou terwyl
daar geen produksie is nie, kan baie duur
wees. Gesinne kan verarm, hulpbronne kan
gedaan raak en uiteindelik kan alles platval.

Orania was in sy vroeé jare so 'n risiko, en baie
mense het wel hulle spaargeld en hulpbronne
op hierdie droom verloor.

Was dit goedkoper as Maritz, Uys, Retief en
ander se “paaiemente”? Goedkoper as die
Amerikaners se koste in hulle onafhanklikheid?

Ek glo heelwat goedkoper!

Die Amerikaners het 'n militére stryd vir
onafhanklikneid gevoer, die Voortrekkers het
'n beginselsbesluit geneem om te trek en het
telkens met hulle lewens daarvoor betaal.

Gaan Orania sonder 'n groeiende ekonomie
oorleef? Nee, ons moderne stryd is meestal
ekonomies van aard.

Ja, natuurlik is daar ook 'n stryd om fisieke
veiligheid in 'n land soos Suid-Afrika en ja,
natuurlik gaan ons grootste stryd oor vryheid,
maar dit gaan met ekonomiese bronne bereik
moet word.

Die testament

Hierdie uitgawe van Voorgrond gaan oor die
volgende generasie van Oraniérs. Dit laat die
vraag: wat het die Orania-pioniers in hulle
“boedel”aan die jong Oraniérs oorgedra nadat
hierdie ambisieuse “transaksie” beklink is?

Die nuusagentskap Agence France-Presse (AFP)
erken onlangs, in 'n artikel wat andersins vol
pogings is om 'n kwetsende hou of vyf in te
kry, dat heelwat jong Afrikaners Orania as
bestemming kies en dat heelwat Orania-
kinders kies om terug te keer nad 'n tydperk
buite Orania.

Ditisin der waarheid so, Orania se gemiddelde
ouderdom is in die dertigs. Orania jongmense
kies al hoe meer om na Orania terug te keer,
nadat hulle kwalifikasies elders gaan verwerf
het.

Dit sluit 'n nuwe generasie van professionele
persone in Orania in, kundiges soos argitekte,

batebestuurders, rekenmeesters, onderne-
mingsbestuurders, onderwysers,  bouers,
entrepreneurs, en veel meer!

Eerstens, moet 'n mens dit in ekonomiese
terme  bedink:  Orania-pioniers wat in
verskillende fases hier, in 'n net-kort-van-
spookdorp gevestig het, kon dit regkry om
produktief genoeg te wees om nie net vir
hulleself te sorg nie, maar om hulle kinders
deur 'n skoolloopbaan te kry (waar baie ouers
ook as vrywilligers intens betrokke is) en
selfs vir verdere tersiére opleiding te stuur.
Die kombinasie van skole tot stand te bring,
infrastruktuur vir die skole te kan uitbou,
skoolgeld te kan betaal en uiteindelik nog
verdere opleiding te kan bekostig, is'n bewys
dat die pioniers in hulle doel geslaag het.
Dit beteken hierdie ouers was innoverend
genoeg om ondernemings te vestig, produkte
te vervaardig, dienste te lewer of goedere
te verkoop en 'n volgende generasie 'n
wegspring plek te gee —'n  volgende trappie
op die leer.

Wat 'n nog groter bewysstuk van ekonomiese
groei is, is dat hierdie kinders — wat goed
gekwalifiseerd is en waarskynlik enige plek in
die wéreld kan vestig, Orania kies.

Dit beteken nie net dat Orania tot so 'n mate
gegroei het dat daar wel vir hulle, in hulle
rigtings werk is nie, maar ook dat hulle nou
produktief tot Orania se ekonomie help bydral

Hulle maak selfs ook 'n volgende generasie
groot; klein Oraniértjies wat nou reeds

toegang tot beter opgegradeerde skole-
infrastruktuur as hulle ouers het, toegang tot
meer dienste en produkte, sterker kulturele
instellings en groter kergemeentes.

Dit is vir my ongelooflik verblydend, om
hierdie groep jongmense, betrokke op vele
fronte, aan en in Orania en sy instellings te
sien werk!

Die belegging

Die eerste dividende is nog nie 'n suksesvolle
belegging nie, daar is nog ongelooflik baie
werk aan Orania se ekonomiese, kulturele, en
vryheidssektore. Daar is nog baie meer wat
geleenthede moet kry, moet kom vestig, en
ekonomies na 'n volgende vlak moet vorder.

Baie van ons mense leef nog in moeilike
ekonomiese omstandighede daar buite,
sukkel om toegang tot opleiding of werk in
die ANC se Suid-Afrika te kry, en/of verarm
kultureel of geestelik.

Ons werk is nog ver van klaar.

Maar, soos Edmund Burke geskryf het, die
kontrak is met ons voorouers én ons nageslag.
Prof Carel Boshoff het dit op 'n ander manier
gestel. Hy het gesé: “Elke geslag neem
verantwoordelikheid vir sy eie tyd"

Die pioniers het, met toewyding aan n
historiese vryheidstryd, 'n belegging in ons
toekoms gemaak.

Dit is ons beurt om die verantwoordelikheid
voort te dra!

Waarom Orania
nog werk na

as h getuienis van geloofsgedrewe

volharding. Sedert die aankoop van die
dorpin 1991, werk die gemeenskap doelgerig
aan  groeiende  Afrikaner-selfbeskikking,
gegrond op Christelike waardes en Bybelse
rent-meesterskap. Hierdie jaar vier ons 35 jaar
van gemeenskapsbou, selfstandigheid en
toekomsgerigte ontwikkeling.

l n die hart van die Karoo staan Orania

Met Jesus Christus as ons Rots en Fondament,
word Orania gebou op die bekende drie pilare
van Afrikaner-selfstandigheid: eie grond, eie
arbeid en eie instellings. Hierdie pilare word
verder ondersteun deur tien kernbeginsels
wat rigting gee aan ons gemeenskapsmodel:

1. h Gesonde balans tussen gemeenskaplike
en individuele belange

2. Desentralisering van mag
3. Veelheid van leierskap

4. n Owerheid met n beperkte en gefokusde
mandaat

Inspraak en deelnemende regering
Volhoubaarheid as leefwyse
Kulturele selfbehoud

Self- en onderlinge regulering as deug

O © N o W

Lewensgehalte bo materialisme

10. Samewerking eerder as konflik

Gawie

Uitvoerende Hoof:
Orania Dorpsraad

Vanuit n Christelike perspektief is hierdie
beginsels meer as politieke of organisa-
toriese riglyne. Dit is uitdrukkings van
gehoorsaamheid aan God: om sy gawes
verantwoordelik te bestuur, jou naaste deur
ywerige arbeid te dien en ruimte te skep waar
gesinne hul kinders in die vrese van die Here
kan opvoed (Spreuke 22:6).

Die sukses van hierdie benadering word
weerspieél in tasbare mylpale.

Eie grond is verseker deur die aankoop van
Orania deur die Orania Bestuursdienste. Wat
begin het as 483 hektaar, het uitgebrei tot
ongeveer 3 326 hektaar, wat ook bestaan
uit Vluytjeskraal-Noord en die Vluytjeskraal
272-landbouhoewes. Daarby besit Kambro
Landskap Kodperatief sowat 7 000 hektaar
grond wat, hoewel buite die jurisdiksie van
die Orania Verteenwoordigende Raad, met
Orania se visie en strewe assosieer. Hierdie
model van private eiendomsbesit het ordelike
uitbreiding moontlik gemaak en ruimte
geskep vir behuising, landbou en verdere
ontwikkeling.

Eie arbeid is een van Orania se sterkste
kenmerke. Die dorp se paaie, infrastruktuur,
sonplase, huise en ondernemings is met
Afrikanerhande gebou, terwyl dienste deur
Afrikaners gelewer word. Dit het gelei tot
byna geen werkloosheid nie, h sterk plaaslike

ekonomie en groter veerkragtigheid te midde
van Suid-Afrika se uitdagings. Die Bybelse
werksetiek van Kolossense 3:23 - “Wat julle
ook al doen, doen dit van harte soos vir die
Here” - vind hier praktiese uitdrukking. Die
resultaat is h funksionele plaaslike ekonomie
met ondernemings wat selfs internasionale
markte bedien.

Eie instellings het oor die afgelope drie en
n half dekades sterk ontwikkel. Selfstandige
plaaslike bestuur, skole, kerke, OSK as
gemeenskapsbank, Orania Sakekamer, Bo-
Karoo Opleiding, Orania Helpmekaar en
die nuutgestigte Orania Gesondheidsorg
dra almal by tot h gemeenskap wat sy
eie uitdagings aanspreek en oplossings
ontwikkel.  Hierdie instellings bevorder
desentralisering en veelvuldige leierskap,
waardeur verantwoordelikheid versprei word
eerder as om by h sentrale owerheid te berus.

Die groei van Orania bevestig hierdie
ontwikkeling. Van h klein nedersetting het
dit gegroei tot n gemeenskap van ongeveer
3 000 inwoners, met n gemiddelde jaarlikse
groeikoers wat ander dorpe/stede in die
stof laat byt. Infrastruktuur word reeds vir
nh bevolking van 10 000 beplan, terwyl
sonenergieprojekte, opleidingsinisiatiewe en
kulturele mylpale, soos die oprigting van die
Kruger-monument, verdere momentum skep.

Hierdie prestasies vloei voort uit die getroue
toepassing van die waardes waarop die
gemeenskap gebou is. In h land wat met
ekonomiese druk, diensleweringsprobleme
en algehele verval worstel, getuig Orania se
lae misdaadsyfer, gesingesentreerde leefwyse
en selfbestuurde dienste van die vrug van
verantwoordelike gemeenskapsbou.

Die volgende 35 jaar

Terwyl Orania h nuwe hoofstuk betree, vra die
toekoms h hernude toewyding aan dieselfde

ARTIKELS

beginsels wat die afgelope 35 jaar rigting
gegee het.

Ons moet h wyse balans handhaaf tussen
selfstandigheid en openheid. Orania behoort
h“stad op h berg” (Matteus 5:14) te wees wat
van Christus getuig, sonder om ons van ons
omgewing te isoleer. Deur ons instellings
verder te versterk, kan ons h groter rol in
die streek speel en ons waardes deur diens,
voorbeeld en invioed uitleef.

Ekonomiese ontwikkeling sal noodsaaklik
wees om die mikpunt van 10 000
inwoners te bereik. Landbou, nywerheid,
ondernemingsontwikkeling en  opleiding
moet verder uitgebou word. Terselfdertyd
moet ons waak dat materiéle voorspoed nooit
ons kernwaardes verdring nie. Ekonomiese
groei moet altyd die gemeenskap dien en nie
andersom nie.

Bowenal moet ons geloof sigbaar en prakties
wees. Prestasies behoort ons nie met trots te
vul nie, maar met dankbaarheid teenoor die
Here wat dit moontlik gemaak het. Christus
se liefde moet tasbaar word in medelye,
wedersydse ondersteuning, vergifnis en
diensbaarheid. Soos Kolossense 3:13 ons
herinner, moet ons mekaar verdra en vergewe
soos die Here ons vergewe het.

Hierdie gesindheid behoort ook ons
verhouding met ander volke te kenmerk. Deur
respekvolle betrokkenheid, die erkenning van
verskille en die bevestiging van gedeelde
menswaardigheid kan ons h positiewe
bydrae lewer tot die breér samelewing. In h
verwarde wéreld wat toenemend deur konflik
gekenmerk word, bly nederigheid, genade
en verantwoordelike selfbestuur kragtige
getuienisse.

Mag ons die volgende 35 jaar nederig wandel,
ywerig werk en uit dankbaarheid leef - alles
tot eer van ons Koning en Here.

Orania se eerste 35 jaar:

'n Ekonomiese \a

verhaal

anneer daar oor Orania se eerste
35 jaar geskryf word, word die
gesprek dikwels deur politieke,

kulturele of gemeenskapsvrae oorheers.
Tog 1é daar ook n duidelike ekonomiese
verhaal onder hierdie geskiedenis: Hoe word
h verlate plek sonder mense, instellings
of h funksionerende ekonomie mettertyd
omskep in h werkende dorp?

Die beginpunt was buitengewoon uit-
dagend. Orania het nie as h gevestigde
dorpsgemeenskap met h bestaande
ekonomiese basis begin nie. Dit was n
verlate dorp met vervalle infrastruktuur,
min inwoners en feitlik geen volhoubare
ekonomiese aktiwiteit nie. Die eerste
ekonomiese vraag was daarom nie hoe
om groei te versnel nie, maar hoe om
basiese lewensvatbaarheid te skep.

Hierdie vroeé fase het gefokus op die
skepping van nh minimum werkende
dorp. Water, elektrisiteit, paaie, behuising
en basiese dienste was nie bloot tegniese
sake nie; dit was die fondament waarop
toekomstige ekonomiese aktiwiteit sou
rus. Sonder hierdie basis sou mense
nie kon vestig of ondernemings kon
funksioneer nie.

Die eerste doel was eenvoudig: Kry die
dorp aan die gang en vestig mense.
Sonder inwoners is daar geen plaaslike
mark, arbeidsmag of grondslag vir entre-

Frans de Klerk

Uitvoerende Hoof: Orania
Ontwikkelingsmaatskappy

preneurskap nie. Elke gesin het nuwe
behoeftes, koopkrag en moontlike
ondernemingsvermoé ingebring. In hier-
die fase was ontwikkeling hoofsaaklik
h verhaal van oorlewing, herstel en
vertroue.

Namate die dorp begin funksioneer het,
het n tweede uitdaging na vore gekom:
die vestiging van instellings. Onderwys,
plaaslike bestuur, veiligheid en ekono-
miese koordinering kon nie deurindividue
alleen gedra word nie. Hierdie instellings
het direkte ekonomiese waarde geskep
deur samewerking en vertroue moontlik
te maak wat noodsaaklik was vir die
lewering van gemeenskaplike dienste.

Hiermee het Orania stelselmatig begin
voldoen aan die basiese vereistes vir
ekonomiese ontwikkeling: betroubare
plaaslike bestuur, infrastruktuur, veilig-
heid, opleidingsgeleenthede, arbeid en
kapitaalvorming. Eers toe hierdie bou-
stene begin saamwerk, is vertroue geskep
en kon die ekonomie van oorlewing na
doelbewuste ontwikkeling beweeg.

Van voorwaardes na ontwikkeling

Nadat Orania oor drie dekades daarin
geslaag het om die voorwaardes vir
ontwikkeling te vestig, verskuif die uit-
daging nou na h nuwe fase: doelbe-
wuste groei. Die vraag is nie meer of



die dorp lewensvatbaar is nie, maar hoe
sy hulpbronne aangewend kan word om
welvaart en langtermyn volhoubaarheid te
bevorder.

Suksesvolle gemeenskappe fokus op die
sektore waar hulle oor n mededingende
voordeel beskik. Ook Orania se toekomstige
groei sal daarvan afhang of hy beleggers
en ondernemers kan lok na die sektore
waarin hy suksesvol kan meeding.

Een van die belangrikste sektore is op-
leiding. Bo-Karoo Opleiding, h beroeps-
opleidingsinstelling in Orania met omtrent
250 ingeskrewe studente, versterk die dorp
se menslike kapitaal, lok nuwe inwoners
en skep ekonomiese aktiwiteit. Opleiding
is daarom nie bloot n diens nie, maar h
strategiese groeisektor.

n Tweede groeigebied is die aftree- en
versorgingsektor. Karoosig Bejaardesorg
bou voort op die toenemende vraag
na veilige en goed bestuurde aftree-
moontlikhede. Die sektor bring inwoners
en beleggings na die dorp en skep
terselfdertyd werksgeleenthede in gesond-
heidsorg, dienslewering en administrasie.

Kapitaalvorming bied waarskynlik die
grootste  langtermyngeleentheid.  Ge-
meenskappe wat plaaslike spaargeld en
beleggings suksesvol mobiliseer, kan
hul eie ontwikkeling finansier. Omdat
Orania geen staatsondersteuning vir
infrastruktuurprojekte ontvang nie, maak
instrumente soos die Stadsboufonds
dit moontlik om infrastruktuur en nuwe
projekte uit bydraes te ondersteun wat
dan weer die grondslag Ié vir suksesvolle
belegging.

Ook toerisme bied verdere potensiaal.
Orania se geskiedenis, unieke ontwik-
kelingservaring en ligging in die Bo-Karoo
lok reeds jaarliks duisende besoekers. Die
uitdaging is om hierdie belangstelling om

te skakel in langer verblyf, groter besteding
en h breér toerisme-aanbod.

Die digitale ekonomie skep terselfdertyd
die geleentheid om geografiese afstande
te oorbrug. Met betroubare infrastruktuur
en geskoolde arbeid kan ondernemings
vanuit Orania dienste aan kliénte regoor
Suid-Afrika en die wéreld lewer.

Laastens bied die verval van groot dele
van die Suid-Afrikaanse platteland h ge-
leentheid vir Orania om as streeksdorp te
ontwikkel. Dorpe wat veiligheid, betrou-
bare dienste, opleiding en handel kan bied,
word toenemend ekonomiese spilpunte
vir hul omliggende gebiede.

Die volgende 35 jaar

Die eerste 35 jaar van Orania was
hoofsaaklik die verhaal van die skep van
die voorwaardes vir ontwikkeling. Die dorp
moes mense lok, infrastruktuur herstel,
instellings vestig en vertroue bou voordat
volhoubare groei moontlik was.

Die volgende fase vereis die doelbewuste
ontginning van die voordele wat reeds
opgebou is. Die eerste groot beleggings
in Orania se mededingende groeisektore —
opleiding, aftreedienste, kapitaalvorming
en ander ontwikkelingsprojekte - is reeds
gemaak en begin nou vrugte dra. Die
uitdaging is om hierdie grondslag verder
uit te bou en die geleenthede wat daaruit
voortspruit ten volle te benut.

Dit is daarom ook h tyd vir groter
betrokkenheid. Indien meer Afrikaners hul
kapitaal, kundigheid, ondernemingsgees
en arbeid in hierdie ontwikkelingsfase belé,
kan Orania se volgende hoofstuk een van
versnelde groei en toenemende welvaart
wees. Die pad vorentoe sal nie sonder
uitdagings wees nie, maar die grondslag is
gelé en die geleenthede is groter as ooit
tevore.

Ons Orania:

'n Verlede en 'n
wonderlike
hede!

anvanklik verskyn Orania op geen
kaart in Suid-Afrika nie, en met ons
erste poging tot besoek beland ons

in n verkeerde dorp. Ons probeer later weer,
hierdie keer op pad na h familietroue in die
Suid-Kaap en vanaf Bergville in Natal. Ons het
pas h nuwe voertuig gekoop en my eggenoot
wil die brandstofverbruik toets. Ons ry dus
verby Bloemfontein en Petrusburg. Ons poog
om teen skemer in Koffiefontein vol te maak.
Ongelukkig is daar geen brandstof beskikbaar
nie. Ons probeer weer in Luckhoff, maar die
vulstasie is verlate; die brandstofliggie brand!
Ons ry baie stadig. Die Karoo-donkerte
ombhels ons. Stadig ry vereis steeds brandstof
en teen halftien die aand, tien kilometer voor
Orania is daar h hik en n ruk van die Isuzu. Sy
gaan staan botstil. Daar is geen voertuig wat
van enige rigting aankom nie.

Al wat oorbly, is om die dubbelkajuitbakkie
te stoot. Dit is my eggenoot se taak, met my
agter die stuurwiel en ons drie kindertjies
slapend op die agtersitplek. Gelukkig is hy
fiks en sterk, maar steeds is dit die langste
agt kilometer in sy lewe. Twee kilometer voor
Orania, teen halftwaalf die nag, stop Dissie
Kruger met h groot vragmotor by ons, haak
die bakkie en sleep ons tot by Oase, waar ons
dié aand oorslaap. Ons is letterlik in die dorp
ingesleep.

Ons vestig in Desember 1995. Op h manier is
die dorp oorweldigend. Dit is piepklein, met

Lida Strydom

Burgemeester van Orania

amper 200 inwoners. Maar dit is mense wie
se 0é blink vir die saak. Dit word algemeen
aanvaar dat elkeen op sy eie manier bydra
tot die dorp en gemeenskap. Daar is dikwels
gemeenskapstake, soos h skool wat geverf
moet word, of die kerk se tuin wat in stand
gehou moet word. Die gemeenskap is daar
en doen wat nodig is.

Die vlak van geletterdheid is merkbaar.
Juffrou Madeleine Winterbach doen in die
omstreke van 1999 h sensusopname onder
die inwoners. n Verstommende 60 % van
inwoners beskik oor tersiére kwalifikasies. Die
vlak van debat op vergaderings is akademies
indrukwekkend. Inwoners is oortuig van ons
saak!

Kuiers beteken n koffiehuiskonsert, of n
kampvuurkonsert, of h piekniek in die Oewer-
park wat bestaan het uit h baie groot grasperk
en h klein ablusieblok. Oujaarsaand word
deurnag gekuier en op Nuwejaar is daar die
Nuwejaarsmyl. Orania is steeds klein, die dorp
stil en die strate saans verlate. As ons van ons
hoewe sowat 3 kilometer buite Orania na die
Oewerpark ry, kom ons meestal geen enkele
voertuig op die hele roete teé nie. Snags is
daar min lig in die dorp, maar die sterre van
die Karoo is asemrowend helder. As daar
skielik h lig in die hospitaal brand, bel almal
om te hoor wie siek is.

Die kinders se sterk identiteit is byna tasbaar.
Dit is hulle wat volwassenes reghelp as hulle



Engelse woorde gebruik. Op Bittereinderdag
is hulle in h optog op rolskaatse, almal met n
vlag in die hand. Van baie jonk af, werk hulle
saam, neem hulle verantwoordelikheid. Ons
doen dit vir hulle, maar hulle is ons inspirasie
en hulle werk kliphard saam met ons.

Die ekonomie in so h klein gemeenskap is
moeilik, veral omdat Orania-produkte dikwels
buite nie aanvaarbaar is nie. Daar is die
gereelde strokiesprente wat in hoofstroom
media verskyn en Orania as agterlik uitbeeld.
Ou vriende vra: “Lida, hoe kan mense soos
julle in h plek soos Orania woon?” Miskien
omdat ons die waarheid ken?

Nie almal oorleef finansieel nie. Afrikaners
is nie almal entrepreneurs nie, maar hulle
probeer. Dikwels verarm hulle en dan, op n
dag, kom groet hulle. Hulle moet érens heen
waar dit makliker is om h salaris te verdien.
Ons is altyd hartseer as h gesin weer vertrek.
Dis altyd n verlies.

Ons werk hard, ons leer van eie arbeid terwyl
ons dit leef. Dit is op baie maniere h harde
lewe, maar dit is so verskriklik bevredigend!
Tuine is maar in h toestand, want dikwels
probeer n gesin h nuwe onderneming opbov,
terwyl hulle h ou verwaarloosde huis herstel
en nog al die gewone huishoudelike take
moet verrig. Tuinwerk is laaste aan die beurt.

Toe ons ons hoewe koop, is daar nog nie n
pad tot daar nie. Ons moet die hoekpaaltjies

in die veld soek om te weet waar ons grond
is. Ons gaan woon daar sonder dat daar enige
geriewe is. Daar is selfs nie water nie. Maar
ons parkeer h woonwa en twee skeepsvrag-
houers en begin stene maak en huis bou. Ons
begin ook pekanneutbome plant. Mettertyd
maak ons die Karoogrond mak en plant ons
gesinnetjie meer as duisend bome op ons
grond.

Orania se saak word in 2000 in die hof ge-
toets. Daar word n poskring gestig om
ondersteuners op hoogte te hou, om onder-
steuning te vra, want n hofsaak is duur. Dit
is vir ons n wonderwerk dat daar n skikking
bereik word, want menslik gesproke was daar
nie regtig h kans nie. Met ons eerste Orania
Verteenwoordigende Raad verkiesing daag
man en muis op, elkeen in Oranje geklee. Ons
wys vir die wéreld ons is ernstig oor vryheid.
Ons jubel en ons stem. Dit is h goeie tyd in
Oranial

Stelselmatig is daar tekens van vordering. Ons
bereik 'n duisend inwoners. Ons is verstom toe
die eerste huis in Orania vir $100 000 verkoop.
Dit is h rekordprys. Dit neem lank voordat ons
2000 inwoners is, maar nuwe ondernemings
begin verskyn: h wassery, skoonmaakdienste,
tuindienste. Toe ek die eerste keer sien dat
tuindienste die kerk se tuin bewerk, besef
ek dat ons h grens oorgesteek het. Meer
ondernemings verskyn. Ons hoor nie meer

elke Desember dat een van die skole moet
sluit omdat hulle finansies nie klop nie. Hulle
getalle begin styg.

Geleidelik begin Orania h bietjie meer aan-
vaarbaar raak vir die omliggende omgewing
en ons sien hulle meer gereeld in ons winkels.
Ondersteuning vir ons saak neem toe, al
is dit stadig. Instellings soos ons eie bank,
aanvanklik Orania Spaar en Kredietunie, later
OSK Kooperatiewe Bank, dra by tot stabiliteit
in die gemeenskap. Daar is groot projekte om
Elim steen vir steen op te gradeer en Nerina
te bou.

Die vreugde is groot toe die tweede geslag
Oraniérs universiteit toe gaan en van hulle
besluit om terug te keer Orania toe omdat
hulle werklik oortuig is van die Orania-idee.
Hulle bring h vars bries en verdedig Orania
met selfvertroue in die openbaar. Deure begin
oopgaan.

Bo-Karoo Opleiding bring nog meer jong

mense na Orania. Ons hoor hulle lag en sing.
Ons hoor van n reuse grasperk wat deur die
gemeenskap geplant word sodat Orania h
Winterspele kan aanbied. Ons vier Taalweek,
hou Orania Gaan Groot. Orania is jonk!

Ons bou 'n stad, 'n veiligheidsgebou verskyn,
studiebehuising en kantore. Ons gemeen-
skap begin Orania Gesondheidsorg met al die
noodsaaklikste dienste. 'n Lugambulans kan
ook pasiénte hier optel.

Die gevoel is anders. Daar is soggens n
sweem van spitsverkeer. Mense sukkel om
by die spoedgrens van 40 km/uur te hou,
want almal is haastig. As h mens saans verby
Snippie Snappie stap, of verby die Braaihuis
ry, kry jy reeds die gevoel en die reuk van h
Afrikanerstad. Ons geniet oom Paul op die
wordende plein. Ons hoor Orania groei.

Watter onmeetbare voorreg: n volk ontwaak
en vryheid word tasbaar. Net hier, in ons
eie tyd!

Tuisonderrig met
ondersteuning

SAGAI

NSS

UMALUSI &
AKKREDITASIE &

volkskool@orania.co.za
www.afstandsleer.co.za

gebore

Frans de Klerk jr
Kommunikasiebeampte:
Orania Beweging

k, soos verskeie ander, is binne die
Egrense van Orania gebore. Ek was

nie die eerste nie (die eerste Orania-
baba was Antoinette Pieterse in 1992) en
sedertdien is daar nog baie Orania-babatjies
gebore. Vir Orania-boorlinge en ander wat in
Orania grootgeword het, is Orania nie h projek
nie, maar n wéreld.

Die eerste families het in 1991 na Orania
getrek. Die vroeé intrekkers word dikwels
tereg as die Orania-pioniers beskryf — diegene
wat na Orania verhuis het toe hier niks
behalwe potensiaal was nie. Jy hoor verhale
van vervalle infrastruktuur, geboue wat
uitmekaar val, stof, klip en dorings. As jy so na
die ouer garde luister, dan was Orania beslis
nie h aantreklike bestemming nie.

Uit hierdie verlate spookdorpie moes h
gemeenskap gebou word om kinders — néé,
n volk - groot te maak. Die pioniers wat gekies
het om hier te kom vestig, moes so gemaak
het omdat hulle werklik in die ideaal glo. Die
idee, of die projek van Orania, was vir hulle die
moeite werd om groot opofferings te maak.
Die vergelyking tussen waar hulle vandaan
kom, na waar hulle op daardie stadium was, is
oortref deur waarnatoe hulle op pad was. En
hierin 1& die merkwaardigheid van die verhaal:
die roete wat hulle begin uitkerf het, is die
wéreld waarin ons begin het.

Vir die volgende generasie Oraniérs, was
Orania nooit h aktiewe besluit nie. Dit was
eenvoudig jou weéreld. Dit was nie n trek na
die onbekende, h nuwe begin, of h omstrede
dorpie nie. Dit was normaal.

Juis daarom het ons as kinders die
gemeenskap anders beleef as ons ouers.
Waar hulle die wording van Orania onthou,
onthou ons die lewe daarin. Ons onthou die
strate waarin ons gespeel het, die mense wat
mekaar geken het, die konserte, die skool en
die alledaagse ritme van h klein gemeenskap.
Dit wat vir buitestaanders besonders gelyk
het, was vir ons bloot die gewone gang van
die lewe.

Eers later besef n mens dat daardie "gewone"
lewe glad nie vanselfsprekend was nie. Dit was
die vrug van mense wat bereid was om iets
op te bou waarvan hulle self nog nie die volle
voordeel sou pluk nie. Ons het grootgeword

in h werklikheid wat doelbewus deur h vorige
geslag geskep is — h werklikheid wat vir hulle
nog hoofsaaklik h ideaal was.

Vra dus nie die pioniers of hulle in hul taak
geslaag het nie; vra eerder die kinders in
watter wéreld hulle grootgeword het. Moenie
die pioniers vra of die plan gewerk het nie; vra
die kinders of hulle eendag hul eie kinders in
Orania wil grootmaak. En moenie die pioniers
vra hoe hulle Orania se toekoms voorspel nie;
kyk eerder deur die 0é van die kinders wat dié
toekoms reeds as hul vertrekpunt beleef.

Na 35 jaar beleef Orania sy eerste generasie-
oorgang. Die eerste geslag het die fonda-
mente gelé-die volgende geslag moet daarop
voortbou. Waar die eerste 35 jaar die verhaal
van pioniers was, behoort die volgende 35
jaar aan die eerste volbloed Oraniérs.

ORANIA V.

Kwaliteit verg, k w«féf/
JOU VERFWINKEL!

= ENIGETIlPE& . s
1'\.._?"- ‘ r'. . W{ y 2

e

kleur

066 170 6141
071408 9099

<)) oraniaverf@gmail.com

Is die volgende

generasie

or die afgelope 35 jaar is hier verskeie

Oraniérs wat h groot deel van hul

kinderjare in Orania spandeer het, en
eindelik hier begin werk het. Nuwe Orania-
families word deur mense wat self in Orania
grootgeword het, gevestig.

Ek het vir verskeie mense, wat in Orania
grootgeword het, gevra oor hul kinderjare en
hul verwagtings vir die toekoms.

Francis Kinders het die grootste
voorreg om in Orania groot te word. Veran-
deringe sal daar wees en nuwe planne. Moet
net nie van die eerste plan vergeet hoekom jy
in Orania is nie.

Markus As ek dink aan
my grootwordjare, sal ek graag dieselfde
eendag vir my kinders wil hé. Orania skep
die geleentheid vir kinders om vry en veilig
hier groot te word sonder om eksterne
geleenthede te mis. Ek as kind het die voorreg
gehad om dieselfde geleenthede te kry as
kinders wat elders groot geword het , ek het
net die voordeel van Orania se veiligheid en
vryheid gehad wat ander dalk nie buite het
nie. Daarom sal ek beslis eendag my kinders
dieselfde wil laat ervaar.

Ruaan Ja, ek sal beslis my
kinders in Orania wil grootmaak. As ek terug
dink aan my eie grootwordjare, besef ek hoe
waardevol dit is om in h gemeenskap groot te

Frans
Kommunikasiebeampte:
Orania Beweging

word waar mense mekaar ken, ondersteun en
saam bou aan iets groter as net hulself. Orania
bied vir kinders 'n veilige omgewing, sterk
gemeenskapswaardes en die geleentheid om
van jongs af verantwoordelikheid, trots en
die idee van selfwerksaamheid te leer. Orania
moet die normaal - en nie die abnormale -
wees van hoe kinders grootword. Slegs tyd
sal dit bepaal. Wat ek wel sien is dat Orania-
kinders vir 'n tyd lank opleiding of kundigheid
buite Orania gaan haal en uiteindelik nuwe
idees, energie en vaardighede terugbring en
dit toepas in ons gemeenskap. Die pioniers
het vir ons Orania-kinders 'n baie sterk
fondament neergesit, maar dit is nou ons taak
om daarop te bou. Die aflosstokkie is nou in
ons hande - hoe gaan ons die wedloop verder
aanpak? Slegs deur die geloof, sal ons die
eindstreep haal!

Anella Alhoewel die dorp
al baie verander het vandat ek h kind was,
glo ek daar is steeds so baie aktiwiteite en
vryheid vir h kind om die beste kinderjare te
hél Ek dink nie juis dat ons moet bekommerd
of opgewonde wees oor die veranderings
van nuwe generasies nie. Wat ons wel seker
van kan wees, is dat elkeen van die kinders
terugkom om te bou aan Orania.

Gerhard Ek dink dit is h voor-
reg om saam te bou aan iets. As h mens eers
hier was en jy verstaan waaroor dit gaan,

Voorgrond Augustus 2026 | 17



.aan-die
S Ta ]

Orania Oewerhotel en Spa:
064 731 6452




-~ Aan-die-Oewer
ORANIA

www.aan-die-oewer.com

7 o

Die vakansieoord met verblyf
en aktiwiteite vir elke smaak

Bederf jouself of ‘n geliefde. Bespreek vroegtydig!




ARTIKELS

dan kom jy nadat jy studeer het met nuwe
vaardighede en kennis terug. Om met daardie
vaardighede en kennis te help bou aan iets,
is n voorreg. Hoe meer hande ons het wat
terugkom om te kom help bou, hoe moeiliker
is dit om te dink dat ons nie h verskil gaan sien
nie.

: Cara Tomlinson £5 Ek is baie opgewonde
,‘ w : dat baie jongmense wat in Orania groot-
ind :geword het terugkom Orania toe, juis omdat
i hulle Orania ken en die Orania-uitdagings
ken. Ek hoop regtig dat dit Orania ook na h
nuwe fase sal bring — n klomp jongmense
met nuwe idees en baie ywer.

Angelique Picterse Ek sal my kinders
opgeenander plekasOraniawil grootmaak
nie. Daar is reeds groot veranderings in
die 26 jaar wat ek in Orania bly en daar
sal beslis groot veranderings met die
nuwe generasie wees,

Willem Bosholfl #) Ja, ek dink
ons geslag onthou nog die
"ou Orania" waar jy die meeste
mense geken het, die strate baie
stiller was, en die vrugtebome
nie so streng bewaak was nie.
Die geslag wat dit onthou
herken ook die veranderinge:
meer mense wat jy nie ken nie,
besiger strate, groot geboue waar
daar voorheen veld was ens. Ons
verlang terug na die ou Orania en
voel jammer dat dit verby is, maar
verstaan waarom dit moes verander.
Ons verstaan dat Orania die tuiste
moet wees vir alle Afrikaners en as
sodanig dus nog sy karakter vind.
Hy is tog nog jonk in "stad-jare".

> Nikke Basson Dit is vir my
baie belangrik dat my kinders
vry en sonder vrees kan

grootword. Ek dink dat

Orania een van die min plekke is waar h
mens kinders kan grootmaak sodat hulle diep
gesetel is in hulle kultuur en geloof. Vir my is
een van die belangrikste dinge om my kinders
met h sterk selfbeeld groot te kan maak en
vir dit om te kan begin, voel ek jy moet van
kleins af veilig en gekoester voel en sonder
vrees of trauma grootword. Ek dink die feit dat
Orania-kinders weer hier kom werk, is eintlik n
bevestiging dat dit wat die vorige generasies
hier begin het wel h toekomsdroom
regverdig. Daar is nie h sterker droom as die
droom waaraan jou kinders glo nie, so om te
sien dat kinders weer hier kom werk en dit
kies in plaas van om byvoorbeeld oorsee te
gaan, is n duidelike stempel van goedkeuring.

Caitlyn Ek sal graag my kinders
in h veilige omgewing soos Orania wil
grootmaak. Ek sien reeds die verskil met
die nuwe generasie en ons hardwerkende
Orania-kinders.

Bernize Ek het self nou 'n
dogtertjie wat vanjaar twee jaar oud word,
en ek sal geen ander plek in Suid-Afrika kies
om haar groot te maak nie. Hier weet ek sy is
veilig, word groot in haar taal en kultuur, en
kan dieselfde vryheid beleef wat ek as kind
geniet het. Ek onthou hoe gerus my ouers
was wanneer ek in die dorp rondbeweeg het,
en dit is iets wat ek ook vir my kind gun. Ek
hoop dat nog meer jongmense na hul studies
na Orania sal terugkeer. Elke persoon wat
terugkom, dra by tot die groei en voortbestaan
van die gemeenskap. Uiteindelik gaan dit nie
net oor ons eie toekoms nie, maar ook oor die
toekoms van ons kinders en kleinkinders. Die
nuwe generasie het die geleentheid om voort
te bou op die sterk fondasie wat reeds gelé
is en dit met nuwe kennis en vaardighede
verder te versterk.

Francois As ons die nuwe
generasie leer en grootmaak in ons waardes,

danis daar hoop dat hulle die Afrikanerkultuur
hier sal uitleef. Maar ons moet hulle so
grootmaak — die verantwoordelikheid |é by
ons.

Zayn As kinders in Orania was
dit vir ons lekker tye gewees. Ons noem dit
vandag die “ou-Orania” Dit was klein, maar
ons het lekker gespeel saam met al die ander
maats wat hier was. So ek sal verseker my
kinders in Orania grootmaak. Dit is steeds h
veilige omgewing waar kinders steeds met
die natuur te doen kan kry.

Antoinette Orania het baie
verander oor al die jare. Hier kan kinders nog
kinders wees soos toe ons kinders was —
buite speel en by die parkies veilig wees. Die
volgende generasie sal help bou en beplan
net soos my ouers gehelp het aan die begin.

Frans Ek sal definitief my
kinders hier waar hulle in Afrikaans geleer
word, grootmaak. Met die volgende generasie
sal daar veranderings wees. Ek hoop net dat
dit alles positief sal wees.

Isabel Verseker, ek sien nie
'n volhoubare, vrye toekoms vir ons kinders
érens anders nie. Hier kan hulle voluit lewe
sonder om in 'n boks gedruk te word en enige
iets anders as 'n Afrikaner te wees. Ons moet
net seker maak dat hulle werklik die erns
verstaan oor waarom ons so hard veg om
te bewaar wat ons het. Hierdie generasie is
Orania se toekomstige besluitmakers. As hulle
verstaan en die ideale deel, wat ons almal het,
sal hulle saam veg en dan sien ek nog baie
groter dinge vir Orania in die komende 10-20
jaar.

Wilmie In Orania is my
kinders veilig, vry en onbeskaamd Christen
Afrikaner kinders. Mens kan slegs hoop dat
die volgende generasie met dieselfde ywer
aan Orania sal bou as wat hulle ouers het.

Terugblik:

Hoogtepunte
van 2025

“>n Vlam is aangesteek! ”

- Onthulling van die Krugermonument op Orania

Die Orania Beweging kyk met dank terug na die
onthulling van die Krugermonument, op Orania se
toekomstige stadsplein, wat op 10 Oktober 2025
plaasgevind het.

Mens weet nie altyd wanneer groot comblikke in
die geskiedenis besig is om te gebeur nie. Dit voel
soms bloot soos nog h dag, nog n uitdaging, of
nog h gebeurtenis. Dalk het h 11-jarige Paul Kruger
nie tydens die slag van Vegkop geweet dat dit h
bepalende oomblik in die Afrikanergeskiedenis gaan
wees nie.

Mens kan egter nie anders as om te voél watter
prominente oomblik die onthulling van die
Krugermonument op 10 Oktober 2025, 200 jaar na
oud-president Paul Kruger se geboorte, op Orania
was nie.

Dié byeenkoms het n groot skare gelok en die
terrein was stampvol. Duisende mense het
van oor die land en oorsee gereis om dit by
te woon, om bymekaar te kom in h dorp wat
nog betreklik klein is- wat nog moet groei na

h stad, h streek en meer. Rye en rye Orania

4 ! [
Toeskouers versa

vlae het in die Karoo-lug gewapper en onder luide
toejuiging van hoogs gemotiveerde Oraniérs en
Afrikaners het knap en kundige sprekers roerende
toesprake gelewer.

Die ewebeeld, wat h presiese afdruk van die
oorspronklike  monument op Kerkplein is, se
doel is nie om h mens te vereer nie maar om die
Republikeinse Vryheid en Bybelse geloof waarvoor
die geslag van die Groot Trek en die ZAR bekend
was, te herdenk.

",

n Vrye volk het opgestaan op die pad na Orania.’
Dié woorde, uit die “Orania Roepstem’, is ook die
woorde waarmee Lida Strydom, burgemeester van
Orania, die nuwe monument onthul het.

Verskeie ander sprekers, waaronder dr Danie

Langner van die FAK, Hannes Noéth van Solidariteit

Helpende Hand, Frans de Klerk van die Orania
Ontwikkellingsmaatskappy en Riaan Jacobs
van die Orania Verteenwoordigende Raad,
het roerende toesprake gelewer. Die temas

Na bladsy 24

mel rondom die nuwe monument van Paul Kruger.

was deurgaans: eerstens, die eer aan God alleen, en tweedens

die belangrikheid van die Vryheidsideaal.

Anders as baie ander monumente uit ons geskiedenis, word
hierdie monument deur volksbydraes gebou. Nie net bydraes
van instellings nie, maar ook die verkoop van “stene” in die
monument. 'n Totaal van 2 343 stene is verkoop en die projek is

op 31 Desember 2025 afgesluit.

Elke persoon wat 'n “steen” gekoop het kry ook erkenning vir
hulle bydrae, en in Augustus 2026 is die name van elkeen is
as mede-oprigter op vlekvryestaalplate om die monument

aangebring.

ol Y Sy

Vlae verwelkom oom Paul in Orania!

Orania Veiligheidsdienste se

Veiligheidspan op die toneel

Orania Veiligheidsdienste het in 2025 en 2026 'n
toenemend groter rol in die streek begin speel,
operasies teen vee- en koperkabeldiefstal uitgevoer,
beseerdes by padongelukke help stabiliseer en
brande help blus.

Een van die insidente wat in 2025 groot lof uitgelok
het, was 'n anti-veediefstal operasie. Nie omdat dit
die grootste koste implikasie van alle misdaad het
nie, maar omdat dit so n frustrasie vir baie boere is.
Bevegting van veediefstal het ook telkens baie tyd,
moeite, en lang deurnag voorlé sessies nodig.

Tydens hierdie insident is 'n verdagte op heterdaad
betrap, terwyl hy besig was om 'n boer se skape keel
af te sny, die vleis op te sny en weg te dra. Orania
Veiligheidsdienste (OVD), plaaslike boere en die

operasies hou streek veilig

PaiLy, oS
Verdagte is vasgetrek
AfriForum Bo-Karoo Protospan het saamgewerk om
hierdie operasie suksesvol uit te voer. Die verdagte
is in die Luckhoff-omgewing op h plaas gearresteer.

Hierdie sukses is die gevolg van beplanning,
goeie samewerking en vinnige reaksie. Die OVD
beheerkameroperateur kon die spanne kort na 01:00
Vrydagoggend 29 Augustus 2025 aktiveer en kritiese
inligting deurgee. Die spanne het stoppergroepe
uitgeplaas, die verdagte met nagsigtoerusting
gemonitor, en hom na h kort jaagtog te voet
vasgetrek. Die sakke skaapvleis wat die verdagte
opgesny en op sy rug uitgedra het, sowel as die
messe, is in sy besitgekry. Die verdagte is aan die
SAPD oorhandig.

n Veilige omgewing beteken ook h veilige Orania.

Orania Beweging besoek VSA in 2025

Die Orania Beweging kyk met dank na 2025 se
suksesvolle internasionale skakeling terug. Joost
Strydom van die Orania Beweging is in Desember
2025 nadie VSA genooi om met Amerikaners wat die
Afrikanersaak goedgesind is te skakel, en as spreker
op tetree. Joost is vroeg in Desember Amerika toe en
het 'n propvol program wat skakelingsgeleenthede
en openbare aanbiedings ingesluit het, gehandhaaf.

Joost was ook as eregas na die New York Young
Republicans se uiters formele jaarlikse gala genooi.
Dit is die gevolg van skakelwerk wat vroeér in 2025
deur Orania Beweging-lede en Orania ondersteuners
moontlik gemaak is.

Volgens Joost was dit 'n uiters suksesvolle skakeltoer
en is baie Amerikaners bewus van Orania.

"Die steun was oorweldigend! Dit alles is die direkte
uitvloeisel van almal wat die eerste skakeltoer
moontlik gemaak het! Ons is hulle baie dankbaar!

Joost het elke dag van die week een of meer

Joost Strydom van die Orania Beweging in die VSA.

skakelingsgeleenthede gehad. Ten spyte van h
propvol program en nog potensiéle geleenthede,
was Joost teen 16 Desember darem terug op eie
bodem om Geloftedag saam met sy mense te
spandeer.

Nuus:
2026 tot dusver

Werksgebou: $50 000 000 se investering in Orania

Die ontwikkeling van h nuwe drieverdiepinggebou,
sentraal op Orania se beplande stadsplein, is h
$50 000 000 belegging in Orania se groei en ont-
wikkeling. Die "Werksgebou" soos dié nuwe ontwik-
keling gedoop is, het ten doel om nh wesenlike
vergroting van Orania se kapasiteit vir kommersiéle
spasie te bied, plek vir tersiére opleidingsfasiliteite uit
te brej en vele meer.

Die Werksgebou is n projek deur die Orania
Ontwikkelingsmaatskappy, en van hulle eie
kantore skuif ook na die nuwe gebou. Bo-Karoo
Opleiding, Orania se eie tersiére opleidingsinstelling
se administratiewe kantore sal ook daar gevestig

Na bladsy 26

Die Werksgebou (sentraal in foto), met die Duiker links.
Die Kruger-monument is in die agtergrond sigbaar.

word. Spasie op die middelste vioer sal aan ander
instellings soos Helpende Hand, FAK, Solidariteit
ensovoorts beskikbaar wees, terwyl die derde vloer
prima residensiéle woonstelle sal wees. Volgens
die Ontwikkelingsmaatskappy se ingenieur, Niél de
Klerk, het hierdie woonstelle h wonderlike uitsig oor
die Karoo en oor Oranial

Die Werksgebou is op die Werksplein gevestig, wat
in h sekere sin die begin van die Orania Stadsplein
sal wees. Aan die noordooste van die Werksgebou
|& Orania Karoosig Aftreeoord, wat ook tans met
nuwe ontwikkeling van wooneenhede besig is.
Daar langsaan is Orania Veiligheidsdienste en Orania
se mediese sentrum. Die Duiker, die Werksgebou

e “buurmangebou” dien tans as kantoorspasie
en studentebehuising, die kantoorspasie kan
ook aangepas word na gelang van kommersiéle
behoefte.

Suid en wes van die Werksgebou is een van Orania
se belangrike toegangroetes, die nuwe Kruger-
monument en Karooveld. Hierdie oop veld word
tans op die kadastrale kaart met fyn beplande ruimte
vir erwe, dienste, padreserwes, en so meer gevul.
Elke aspek word deur kundiges soos onder andere
ingenieurs en stadsbeplanners deurdink.

Die Werksgebou behoort teen 2026 jaareinde
voltooid en operasioneel te wees. Ons hou ons
ondersteuners op hoogte van die ontwikkeling van
die stadskern.

Drie nuwe rugbyvelde vir Orania CVO-skool

aangeplant

“Na nege dae van baie harde werk is ons skool se
groot projek om rugbyvelde aan te plant gister
voltooi," - lui die opskrif op die Orania CVO-skool se
Facebook-plasing op 25 Januarie 2026.

Twee splinternuwe rugbyvelde, sowel as h bulletjie-
rugbyveld is by Orania CVO-skool aangeplant. Die
ontwikkeling van professionele sportfasiliteite op
die skoolgronde is h reuse taak en is slegs moontlik
deur jare se beplanning en fondsinsamelings.

Die gras is self deur skoliere en personeellede
geplant. In Orania word die beginsel van eie arbeid
reeds op h vroeé ouderdom geleer.

“Ons gaan die kinders wees wat die sportterrein
gebruik, so daarom is dit spesiaal en belangrik dat
ons ook die mense is wat dit plant,” verduidelik

Ansuné Venter, hoofdogter 2026.

Op die CVO-skool se Facebookblad, word die
volgende interessante statistiek oor hierdie projek
gedeel:
Totale gras aangery en geplant:

-26704 m?

- 119 vragmotorvragte

- 1736 palette gras

- 53408 velle sooi

-7 100 km afgelé om gras te vervoer.
Orania CVO-skool is baie dankbaar teenoor elke
skolier, personeellid, ouer en lid van die gemeenskap

wat op welke manier betrokke was by hierdie groot
projek.

BCVO se 2026 Winterspele is op hzerdze sportterrem aangebzed

Afvaardiging uit Vlaamse Parlement

besoek Orania

'n Afvaardiging van vier lede vanuit Vlaandere het in
Februarie 2026'n amptelike besoek aan die Afrikaner-
gemeenskap Orania gebring. Die afvaardiging het
uit drie parlementslede bestaan.

Hulle het Suid-Afrika en Orania onder die leiding
van die dinamiese Vlaams Belang partyleier Tom
van Grieken besoek. Tom het vir Kristof Slagmulder
en Johan Deckmyn, beide parlements- en
gemeenteraadslede, op die besoek saamgebring.
Kristof se vrou Cindy het ook die besoek aan Orania
en Pretoria meegemaak.

Hierdie is die voortsetting van 'n historiese band
tussen die Afrikaners van Orania en die patriotiese,
konserwatiewe Vlaminge van die party Vlaams
Belang. Die Orania Beweging en ander Orania-
instellings het al verskeie kere formele skakeling
met Vlaams Belang gehad en het onder andere in
2022 en 2025 besoeke aan die Vlaamse Parlement
gebring.

Vriende uit Vlaandere besoek Orama

Joost Strydom van die Orania Beweging het die
besoek as 'n "belangrike besoek van beide politieke
vriende en 'n ware Broedersvolk" beskryf.

"Die feit dat ons elkeen in ons eie taal kon praat
tydens vergaderings en gesprekke en mekaar goed
verstaan, is 'n toonbeeld van ons diep eeue oue
verhouding"

Na bladsy 28

Knapsak

Kruidenierswinkel,
Slaghuis & Deli

I~
/

e

072 873 5731

Ma.-Sa. 07:00 - 20:00 So. 12:00 - 16:00

Saffierstraat 143, Orania

Volgens Tom Van Grieken is Orania se mense nuwe
pioniers.

“De pioniers stelden zichzelf een simpele vraag:
“Zijn  wij, de Afrikaners, vastberaden genoeg
om dit te doen?” Om dorre grond vruchtbaar te
maken? Om scholen op te richten? Om onze taal
te verdedigen? Onze tradities te verdedigen? Ons
geloof te verdedigen? Onze voorouders te eren?
Jullie symboliseren vandaag het antwoord op die
vraag: Ja. Ja, dat waren ze. Want vandaag sta ik hier
tussen nieuwe pioniers.

G

De pioniers van Orania

“Orania is as ‘n veilige, selfvoorsienende, kultureel
homogene gemeenskap 'n voorbeeld vir enige volk

wat sy uniekheid wil behou”het Tom verder gesé. Hy
het ook in sy toespraak vir die Oraniérs gesé dat hy in
moeilike tyd dikwels aan homself die volgende vraag
stel:"Wat sou die Afrikaners doen?!”

Die party Vlaams Belang het besluit om n wesenlike
finansiéle bydrae tot Orania se Stadsboufonds te
maak.

Die lede van die afvaardiging, en ook die Orania-
span, was ook as sprekers na die Lex Libertas “future
of nations"-kongres waarna hulle genooi is.

Volgens die Orania Beweging was die geleentheid
om weer met 'n afvaardiging van hierdie kaliber te
kon skakel 'n groot voorreg, en bly Orania dankbaar
dat die verhouding tussen Vlaminge en Afrikaners s6
kan voortduur.

Nuwe Ora-reeks in Orania bekendgestel

Die Ora het nou h $500-noot ook!

Die nuutste reeks van Orania se eie Ora is op 10 April
2026 bekendgestel. Hierdie reeks is h opwindende
uitbeelding van Afrikanergeskiedenis, en veral die
geskiedenis van ons vryheidstrewe. Die Orania
Sakekamer het tydens h spoggeleentheid die
bekendstelling met h veiling van al die Ora-reekse
wat al voorheen uitgegee is, gekombineer. Sommige
stelle is deur versamelaars vir meer as n $102 000
gekoop!

Die Ora is in 2004 as ruilhandelmiddel in Orania
bekendgestel. Omdat Orania 'n veilige gemeenskap
is, word kontant nog vrylik gebruik in alledaagse
transaksies. Daarom maak dit sin om hierdie
groter nootwaarde in te stel dat selfs groter
besigheidstransaksies se betaling ook met kontant
hanteer kan word.

Die doel van die nuwe koeponstelsel was om deur
interne ekonomiese sirkulasie en versterking van die
ekonomie, beleggingskapasiteit te groei, veiligheid
te verseker, maar ook om ons kultuur en waardes te
kommunikeer.

Volgens Tony Correia, voorsitter van die Orania
Sakekamer, was hulle span se oorspronklike idee
om die tema “ekonomiese vryheid” met die nuwe
Ora-reeks te kommunikeer. Na hy egter dr Carel

Die nuwe I-reeks van die Ora.

Boshoff se boek “Vryheid en Oorvioed” gelees
het, het hy tot die besef gekom dat “vryheid nie
gekompartementaliseer kan word nie”.Vryheid moet
as volledige tema kommunikeer word!

Daarom het die Sakekamer besluit om die nuwe
Ora-reeks te gebruik om van die 1600's tot die 2000's
die hele vryheidstrewe van Afrikaners uit te beeld.

Dit begin by Jan van Riebeeck in 1652, die Groot
Trek, die Gelofte van Bloedrivier uitgebeeld deur
Andries Pretorius en daarna die Slag van Majuba in
die eerste Vryheidsoorlog met Generaal Piet Joubert.
Die Anglo-Boereoorlog word deur President Steyn

Na bladsy 29

van die Vrystaat uitgebeeld terwyl Totius ons eie taal
Afrikaans in die 20'ste eeu met die eerste vertaling
van die Bybel in Afrikaans, uitbeeld. Uiteindelik, op
die splinternuwe ®500-noot, professor Carel Boshoff,
een van die belangrike grondleggers van Orania.

Die Orania Sakekamer het met Bassani's Veilinghuis
saamgewerk om die veiling van versamelaarstelle
te behartig. Bassani’s is bekend vir hulle bekwame
hantering van groot lotte met veral munte vanuit die
Kruger-era en ZAR se geskiedenis.

NUUS

Tydens die veiling is daar vir die eerste, en moontlik
die laaste keer, Oras van elke reeks sedert 2004
beskikbaar gestel en rekord pryse is behaall Die
Orania Sakekamer het ondersteuners bedank.

Die nuwe Ora-reeks is reeds deur Orania se bank,
Orania Spaar en Krediet, ontvang en is in sirkulasie.
Persone wat Oras wil uitruil, of versamelaarstelle wil
bestel, kan vir ons h e-pos na inligting@orania.co.za
stuur.

Oraniérs bou self 'n nuwe teerpad

In 2025 het die Orania Dorpsraad met'n projek begin
om die serwituutpad — een van die prominente
toegangsroetes tot Orania, te teer. Die eerste fase
van die 500 m lange pad is aan die begin van
Desember 2025 afgehandel. Die tweede fase, wat
deur die Orania Stadsboufonds moontlik gemaak is,
is in Mei 2026 afgehandel.

Die pad is van die dorp af na buite (die R369) gebov,
met ongeveer 240 m wat tydens die eerste fase
voltooi is. In die tweede fase is die oorblywende
260 m aangepak. Die pad is deur h span van die
Orania Dorpsraad gebou — Orania se eie plaaslike
owerheid wat met eie Orania-arbeid professionele
dienslewering behartig.

Die basis bestaan uit verskillende gekompakteerde
lae. Die bestaande grondpad word tot op h sekere
diepte uitgegrawe om plek te maak vir die eerste
laagwerk. Dié laagwerke bestaan uit bestaande
natuurlike gruis, G5 natuurlike gruis en die finale
G2 laag wat bestaan uit gegradeerde gebreekte
klip. h Kaapseseél word dan gebruik as deklaag.
Laasgenoemde bestaan uit 14 mm betonklip en dan
word 'n flodderseél bo-oor geplaas. Die flodderseél
is 'n vloeibare teer en klipstof mengsel wat tussen die
14 mm klippe ingevee word en wat dan daar 'n digte
seél vorm.

So word daar in Afrikaanse terme, met Afrikaner-
arbeid self gebou virn volhoubare Afrikaner-toekoms.
Hierdie pad kan vir ons dien as h monument van wat
moontlik is as ons ons moue oprol en self ingryp.

T e A
Een van die laaste flodderseéle wat
aangewend word.

ORANIA DORPSRAAD

Ons bou saam aan 'n selfstandige tuiste waar
Afrikaners vry, veilig en met vertroue op God vir
die toekoms kan leef; waar geloof, verantwoor-
delikheid en gemeenskapsgees die grondslag
vorm van 'n voorspoedige samelewing. Deur
wéreldklas dienslewering en verantwoordelike
bestuur help Orania Dorpsraad om hierdie
omgewing elke dag verder uit te bou.

Ons fokus op:
Weéreldklas dienslewering
Veiligheid en openbare orde

'n Selfstandige en selfonderhoudende
tuiste vir Afrikaners

Volhoubare ontwikkeling

Integriteit en verantwoordbare bestuur

Vriendelike en toeganklike diens

Gr()()t nuwe

skop af

‘n Belangrike nuwe ontwikkeling
vir Bo-Karoo Opleiding gaan
voorsiening vir nuwe klaskamers,
werkswinkels, lokale en kantore
maak.

Daar is groot ontwikkeling by Bo-Karoo Opleiding
op pad. In die volgende maande gaan dié
opleidingsinstelling wesenlik uitbrei. Drie groot nuwe
werkswinkels, ses klaskamers en nuwe kursusse gaan
binnekort operasioneel wees. Die sooi vir die eerste
fase (eerste werkswinkel) is op 8 Junie 2026 tydens 'n
feestelike byeenkoms gespit.

Bo-Karoo Opleiding, Orania se tersiére oplei-
dingsinstelling met 'n fokus op tegniese vaardighede,
het in 2019 met slegs vyf studente begin. Die jaar
daarop was daar 50, en vandag is daar reeds 248
studente by BKO ingeskryf. Volgens Paul Vogel,
uitvoerende hoof van BKO, is hierdie net die begin,
hulle maak nou gereed vir “snelrat 800" Dit wil s&, 800
studente in Orania binne die volgende paar jaar!

Met hierdie ambisieuse verwagte groei, het BKO
reeds die regte skuiwe vir 2027 begin maak. Hierdie
ontwikkeling waarvoor grond gebreek is, beteken
dat volgende jaar nie net 'n wesenlike groei in
die hoeveelheid studente sal sien nie, maar ook
uitbreiding van nuwe kursusse en geleenthede
vir studente. Dit sluit 'n nuwe fokus op sonkrag vir
die elektriese studente, nuwe “HVAC” of ventilasie-
en lugversorgingkursus, ‘'n  nuwe inname van
studente in die middel van die jaar, asook kursusse
in vroeé kinderontwikkeling en nuwe landbou-
opleidingsfasiliteite in.

Die landbou-kursus, amptelik bekend as Boerde-
rybestuur en Meganisasie is ook besig om wesenlik

uit te brei. Aldus Paul is dit BKO se kursus wat die
vinnigste groei, met meer as 100 studente wat tans
daarin studeer. Daar word ook heelwat uitbreiding
vir hierdie kursus beplan. Die landbou-afdeling het
ook goeie groei met nuwe lektore en infrastruktuur
gesien. Verlede jaar was die landbou-departement
nog maar net 'n 10 x 30 m tonnel, en intussen het
hulle uitgebrei na 'n 22 hektaar proefplaas! Op die
proefplaas is die tonnel, 7 hektaar se spilpunte,
pekanneute, olywe en meer. Daar word ook
binnekort gevorder met ontwikkeling wanneer n
werkswinkel op die proefplaas gebou word.

Verder, op die behuisingsfront word daar ook twee
nuwe koshuise ontwikkel wat by die bestaande vier
gevoeg word!

Snelrat 800 is net die begin. “Baie mense vra vir ons:
Waarom nou?” verduidelik Paul. “Waarom ontwikkel
ons nou wanneer die ekonomie nog druk, brandstof
duurder raak, jongmense immigreer ensovoorts.
Hoekom bou ons nou? Die kort antwoord is: Ons
moet! As ons dit nie doen nie, waarheen gaan ons
mense? Ons moet, want ons kan, want ons sien dit as
'n geloofsopdrag- bewoon, bewaar en bewerk!”

Die volgende fase van groei is 800 studente, maar
dit kan nie daar stop nie. Volgens Paul is dit net die
begin. “Ons droom van 8000 studente! Ons het die
potensiaal, ons het die grond, ons moet dit net laat
gebeur!”

Agtergrond

35 jaar van

p Sondag 30 Mei kon Oraniérs die
OBS—jarige verjaarsdag van Orania vier.

Dit is besonders om terug te kan dink
aan’n generasie pioniers wat, te midde van die
euforie van h "Nuwe Suid-Afrika’, daad by die
woord gevoeg het om vir die Afrikaner h eie
tuiste te skep. Beskeie en klein in praktyk, maar
groot en idealisties in denke. Hul versiendheid
het vér uitgestyg bo die denke van hulle tyd
en al was hulle dikwels gehoon en gespot, het
hulle nooit fokus verloor of teruggedeins vir
dit waartoe hulle geroep was nie.

Baie opofferings is in die beginjare gemaak.
Persone wat hul goed betalende loopbane
moes prysgee om te kom help bou aan n
toekoms vir ons mense. En die werk is steeds
nie klaar nie! Pioniers soos John Strydom, Carel
Boshoff, Frans de Klerk en nog verskeie andere
werk steeds met toewyding om van Orania
die baken van hoop te maak. Vir hulle en hul
kinders was die opoffering nooit te groot nie.
Dis voorwaar lekker om te mag sien en beleef
hoe hierdie pioniers se kinders - soos'n Joost
Strydom, Willem Boshoff en Frans de Klerk -
die vryheidsvlam met groot kundigheid en
entoesiasme, ook in die Orania Beweging, bly
uitdra.

Nou word Orania nie meer beskou as
die klein agterlike dorpie waarin h paar
fanatiese Afrikaners laer trek nie. Presies die
teenoorgestelde beeld word eerder uitgestraal.

Pieter

Ondervoorsitter:
Orania Beweging Raad

Orania is h toonbeeld van hoe dit lyk as eerste
weéreldse mense verantwoordelikheid vir
hulle eie doen en late, en daardeur ook hul
eie toekoms, aanvaar. Goed funksionerende
Orania-instellings  soos die  Dorpsraad,
Helpmekaar, die Ontwikkelingsmaatskappy,
Orania Beweging, Orasol en OSK verseker
dat Orania h toonbeeld geword het van hoe
n gemeenskap moet lyk en funksioneer. Om
deel van s6 'n gemeenskap te mag wees, is
inderdaad ‘n voorreg!

Die volgende paar jaar gaan vol opwinding
wees wat Orania se groei en ontwikkeling
betref. Die planne om oud en jonk te
akkommodeer is nou al reeds in plek. Om
aan voornemende studente h hoé kwaliteit
opleiding te kan verskaf het Bo-Karoo
Opleiding reeds met die oprigting van
bykomende werkswinkels en koshuise begin,
terwyl Karoosig Aftreecord op hulle beurt
weer aan 11 nuwe eenhede vir bejaardes
bou. Hierdie ontwikkelings vorm die basis vir
Orania se eie “Stadskern” wat in die vooruitsig
gestel word.

Met groot dankbaarheid kan ons terugkyk
na baie seéninge oor die afgelope 35 jaar,
maar in geloof kan ons ook vooruit kyk na h
Afrikanerstad waarin ons en ons kinders die
Here op vrye grond sal kan dien.



Orania

Beweging

SLUIT AAN AS ‘N LID
VAN DIE ORANIA BEWEGING!

Wees deel van die span wat elke dag aan Orania bou.
Raak AKTIEF betrokke.

@ 053 207 0062 @ 079 194 8247

@ inligting@orania.co.za www.orania.co.za

Bou met
VERTROUE

Kwaliteit sement, beton
en plaveiselprodukte waarop
jy kan staatmaak.

AFRISAM SEMENT [ PLAVEISTENE | NAT BETON

Hoégehalte samant, 'n Metjiese afwarking Styl, sterkte an Beton van hod gehalta vir
batroubara starkte en langdurige duursaamhaid vir eniga sterk en betroubarae
en duursaamheid. ondersteuning buiteruimte konstruksie

ONS VERSKAF OOK DIE VOLGENDE BOUMATERIALE

Klip | Sand | Opvulmateriaal | Sierstene | Bou- en Pleistersand | Rooigrond-en-kompos Mengsel

Kareeboomlaan N54 Charné Jacobs

Posbus 54, Orania 8752 084 728 9261

BTW no. 4790199246 053 207 9200
ontwikkeling1@wilcogroep.com




JOU KEUSE
VIR 2027

ORANIA
CVO-SKOOL

Bied u kind 'n gebalanseerde
pakket van uitnemende
onderrig en opvoeding:

Onbeskaamd Christelik
Trots Afrikaans
Gesonde dissipline
Gehalte sportafrigting
Aktiewe kultuurdeelname
Koshuisfasiliteite
Rygroepe in omgewing
Puik Junior Primére afdeling

@ KuberSkool

Ons bring Christelike Afrikaner-
onderwys na jou huis!

KuberSkool bring gehalteonderwys
na jou huis deur skoolstruktuur en
dissipline met die gemak van tuisleer te
kombineer. Leerlinge volg dieselfde
kurrikulum as in die klaskamer, met die
voordeel van dinamiese, interaktiewe
hulpmiddels wat hul leerervaring verryk.

Skoolkantoor: 053 207 0177 Marieta Combrink: 072 181 5539
E-pos : admin@oraniacvo.co.za Skoolkantoor: 053 207 0177
Adres: CVO-Rylaan, Orania, 8752 E-pos : marieta@kuberskool.co.za

Webblad: www.oraniacvo.co.za Webblad: www.kuberskool.co.za



